
2.Аудит хийсэн санхүүгийн тайлан, төсвийн гүйцэтгэл
2.1 Аудит хийсэн Санхүүгийн байдлын тайлан
Тайлант хугацаа: 2021 оны 12 дугаар сарын 31-ний өдрөөр дуусгавар болсон тайлан

/төгрөгөөр/

3. Аудитын тайлан

3.1 Ерөнхий зүйл
Төрийн аудитын тухай хуулийн 20 дугаар зүйлийн 20.1-д “Төрийн аудитын

байгууллага аудитын дүнд үндэслэн дүгнэлт, зөвлөмж бүхий аудитын тайлан гаргана.”
гэж заасны дагуу Отгон сумын ЭМТ-ийн 2021 оны 12 дугаар сарын 31-ний өдрөөрх
санхүүгийн тайлан, төсвийн гүйцэтгэлд хийсэн санхүүгийн тайлангийн аудитын тайланг
танилцуулж байна.

Аудитын тайланд шалгагдагч байгууллага, түүний орчин, аудитад хамааралтай
дотоод хяналт, нягтлан бодох бүртгэл, холбогдох санхүүгийн тайлагналын үзэл
баримтлалын талаар болон аудитын явцад илрүүлсэн алдаа, зөрчил, гаргасан шийдэл,
анхаарал татахуйц бусад чухал асуудал болон аудитын санал дүгнэлт, түүний
үндэслэлийг хураангуйлан толилуулав.

Энэхүү тайланд шалгагдагч байгууллага Отгон сумын ЭМТ-тэй холбоотой өгсөн
зөвлөмжүүдийг тусгасан болно.

Аудитыг Улиастай ван аудит ХХК-ийн ахлах аудитор П.Ганцолмон, аудитор
Д.Гэрэлхүү нар гүйцэтгэж, ахлах аудитор Б.Дагвасүрэн, тэргүүлэх аудитор Д.Бат-Ундраа
нар тус тус хэрэгжүүлсэн.

Отгон сумын ЭМТ -д 2021 оны санхүүгийн тайлан, төсвийн гүйцэтгэлийг Үндэсний
аудитын газарт 2022 оны 01 дугаар сарын 21-ны өдрийн 02/22 дугаар албан бичгээр
ирүүлсэн байна.

3.2 Байгууллага, түүний орчин ба дотоод хяналт

Отгон сумын Эрүүл мэндийн төв нь Хүн амд ээлтэй эрүүл мэндийн тусламж
үйлчилгээг үзүүлснээр аймгийн хэмжээнд тэргүүлэгч байгууллага болох, иргэдэд чанартай,
аюулгүй, тэгш, хүртээмжтэй, нотолгоонд үндэслэсэн, эрүүл мэндийн хэрэгцээ шаардлагад
нийцсэн тусламж үйлчилгээг үзүүлэх,оношлогоо, эмчилгээнд орчин үеийн мэдээлэл,
технологийг нэвтрүүлж, техник технологийн шинэчлэлийг хэрэгжүүлэн ажиллах,
эмнэлгийн хөгжлийн түвшинг сайжруулах зорилготой Засаг даргын дэргэдэх орон нутгийн
өмчийн талаарх бодлогыг хэрэгжүүлэгч байгууллага юм.

Тайлант хугацаанд байгууллагын үйл ажиллагаа, санхүү, нягтлан бодох бүртгэлд
мөрддөг хууль тогтоомж болон бодлого чиглэлд өөрчлөлт ороогүй байна.

Байгууллагын удирдлагын хэрэгжүүлж байгаа дотоод хяналтуудаас төлөвлөлтийн
үе шатанд аудитад хамааралтай хяналтыг авч үзэж, гүйцэтгэх үе шатанд хяналтын сорил
гүйцэтгэсний үр дүнд дотоод хяналтын үйл ажиллагааны зохион байгуулалт, хэрэгжилт үр
нөлөөгүй байна.

Тус байгууллагын мөрдөж байгаа Нягтлан бодох бүртгэлийн бодлогын баримт бичиг
нь холбогдох хууль тогтоомж, нягтлан бодох бүртгэлийн стандартад нийцсэн, тус
байгууллагын үйл ажиллагааны онцлогт тохирсон байна.

Отгон сумын эрүүл мэндийн төв нь Дотоод аудитын нэгж байхгүй.

3.3 Санхүүгийн тайлагналын үзэл баримтлал

Санхүүгийн тайланг бүх материаллаг зүйлсийн хувьд холбогдох санхүүгийн
тайлагналын үзэл баримтлалын дагуу бэлтгэсэн эсэх талаар аудитор санал дүгнэлтээ
илэрхийлснээр санхүүгийн тайлангийн зорилтот хэрэглэгчдийн зүгээс үзүүлэх итгэл
үнэмшлийн хэмжээг нэмэгдүүлэхэд санхүүгийн тайлангийн аудитын зорилго оршино.
Отгон сумын эрүүл мэндийн төв нь 2021 оны санхүүгийн тайлан дахь ажил гүйлгээг
аккруэл сууриар хөтөлж, нийтлэг зорилготой, үнэн зөв толилуулгын үзэл баримтлалын
дагуу бэлтгэсэн хүлээн зөвшөөрөхүйц санхүүгийн тайлагналын үзэл баримтлал гэж
үнэлсэн.

3.4 Материаллаг байдал
Төлөвлөлтийн болон гүйцэтгэлийн материаллаг байдлыг дахин тогтоож АДБОУС

2320 дагуу тодорхойлсон бөгөөд материаллаг байдлын суурь үзүүлэлтийг нийт орлогоор
сонгож, материаллаг буруу илэрхийллийн эрсдэл 5,700.0 мянган төгрөг гэж үнэлэн
материаллаг байдлын түвшинг 70 хувиар тогтоов.

Төлөвлөлтийн болон гүйцэтгэлийн материаллаг байдлыг 2021 оны нийт орлогын
62,481.2 мянган төгрөгөөс 1 хувиар буюу 6,248.0 мянган төгрөгөөр, гүйцэтгэлийн
материаллаг байдлыг шинэчлэн тогтоосон материаллаг байдлын 70 хувиар буюу 4,373.8
мянган төгрөгөөр тогтоосон.

3.5 Санхүүгийн тайлангийн тодруулга
/Мянган төгрөгөөр/

Авлага дансны үлдэгдэл 2,537.5 мянган төгрөгөөр нэмэгдсэн нь ковидын зардал,
төлбөртэй үйлчилгээтэй холбоотой байна.

Бараа материалын дансны эцсийн үлдэгдэл 2,537.5 мянган төгрөгөөр өссөн нь эм
боох материал, түлш шатах тослох материал, хангамжийн бусад материалыг
нөөцөлснөөс үүдэн нэмэгдсэн байна. Тайлант хугацаанд төсвийн хөрөнгөөр 114,130.7
мянган төгрөг, хандивын хөрөнгөөр 31,554.3 мянган төгрөгийн хөрөнгийг тус тус олж
бэлтгэн, 141,327.1 мянган төгрөгийн зарцуулалт хийсэн байна.

Үндсэн хөрөнгө дансны үлдэгдэл 8,446.9 мянган төгрөгөөр буурсан нь тайлант
хугацааны элэгдлийн зардлаас шалтгаалсан байна. Тайлант хугацаанд төсвийн
хөрөнгөөр 10,770.0 мянган төгрөг, хандивын хөрөнгөөр 14,188.4 мянган төгрөгийн
хөрөнгийг тус тус олж бэлтгэсэн.

Засгийн газрын оролцоо дансны үлдэгдэл 1,051.5 мянган төгрөг болж буурсан нь
тайлант үеийн үр дүн буурсантай холбоотой байна.

3.6 Төсвийн төлөвлөлт, гүйцэтгэл, нэмэлт төсөв

Төсвийн тухай хуулийн 6 дугаар зүйлийн 6.1-д заасны дагуу төсвийг төлөвлөх,
хэрэгжүүлэх, тайлагнахад эрх бүхий байгууллага, төсвийн захирагч нь тус хуулийн 5
дугаар зүйлийн 5.1-д заасан төсвийн зарчмыг мөрдлөг болгож, хэрэгжүүлэх үүрэгтэй.

3.6.1 Төсвийн төлөвлөлт

Тус байгууллагын 2021 оны төсвийн төсөлд зардлыг санхүүжүүлэх эх үүсвэрийг
446,086.8 мянган төгрөгөөр, нийт зарлагыг 429,445.8 мянган төгрөгөөр тооцон төлөвлөж,
дээд шатны төсвийн захирагчид хүргүүлсэн байна.

3.6.2 Төсвийн гүйцэтгэл

Гүйцэтгэлээр орон нутгийн төсвөөс 16,876.8 мянган төгрөгийн, ЭМДС-аас 15,697.8
мянган төгрөгийн, улсын төвлөрсөн төсвөөс 368,876.7 мянган төгрөг, нийт 401,451.3
мянган төгрөгийн санхүүжилтийг авч, урсгал үйл ажиллагаанд 401,451.3 мянган төгрөгийг
зарцуулж, төсөвт 0.0421 мянган төгрөгийн үлдэгдэлтэй байна.

Батлагдсан төсөв, гүйцэтгэл, түүний хэтрэлт, хэмнэлтийг орлого, зардлын зүйл тус
бүрээр харуулсан мэдээллийг энэ тайлангийн 2.5-д харуулав.
3.6.3 Нэмэлт төсөв

Төсвийн тухай хуулийн 47 дугаар зүйлийн 47.2-т “нэмэлт төсөв, түүнтэй
холбогдсон үйл ажиллагаа нь төсвийн нэгэн адил санхүүгийн болон төсвийн гүйцэтгэлийн
тайлангийн бүрэлдэхүүн хэсэг байна” гэж заасны дагуу байгууллага нэмэлт
санхүүжилтийн тайлан гаргах үүрэгтэй.

Нэмэлт санхүүжилтийн дансаар үндсэн үйл ажиллагааны орлого 28,675.9 мянган
төгрөгийн орлого төвлөрүүлэн, эмийн зардалд 22,192.3 мянган төгрөгийг, бусад зардалд
6,483,6 мянган төгрөгийг зарцуулсан байна.
Нэмэлт төсвийн тайланг орлого, зардлын зүйл тус бүрээр энэ тайлангийн 2.6-д харуулав.

3.7 Асуудлыг онцолсон хэсэг ба бусад асуудлын хэсэг

Онцолсон болон бусад асуудал гараагүй.

3.8 Аудитын гол асуудал

Нягтлан бодогч нь харилцагч байгууллагаас нэхэмжлэл хүлээн авч тооцоо үүсгэж
хэвших, бараа материалын зардалыг тухайн зардалд нь гаргаж бүртгэж тайлагнаж байх.

3.9 САНХҮҮГИЙН ТАЙЛАНГИЙН АУДИТААР ШАЛГАСАН НИЙЦЛИЙН АУДИТЫН АСУУДАЛ

Нийцлийн аудитыг санхүүгийн тайлангийн аудиттай хослуулан хийх тохиолдолд
аудитор аль стандартыг дагаж мөрдөхийг үнэлэх, нийцлийн асуудлын талаарх дүгнэлтийг
санхүүгийн тайлангийн аудитын санал дүгнэлтээс тусад нь салгах ёстой гэж заасны дагуу
тус байгууллагын 2021 оны Шилэн дансны хуулийн хэрэгжилтийг хяналаа.

3.9.1 Шилэн дансны тухай хуулийн хэрэгжилт

Шилэн дансны тухай хуулийн 6 дугаар зүйл, Засгийн газрын 2016 оны 29 дүгээр
тогтоолоор баталсан “Шилэн дансны цахим хуудсанд тавих мэдээллийн агуулга, нийтлэг

стандартыг тогтоох журам”-ын заалтыг хэрэгжүүлэх зорилгоор www.shilendans.gov.mn
цахим хуудсанд холбогдох мэдээллийг оруулсан байх үүрэгтэй.

Тайлант хугацаанд Шилэн дансны цахим хуудсанд оруулбал зохих 149
мэдээллээс 148 мэдээллийг хугацаандаа мэдээлсэн ба хугацаа хоцроосон мэдээлэл 1
байна.

Байршуулсан мэдээлэл нь Шилэн дансны тухай хууль тогтоомжийн холбогдох
заалттай нийцсэн байна гэж дүгнэлээ.

3.10 Өмнөх зөвлөмжийн хэрэгжилт

Өмнөх оны санхүүгийн тайлангийн аудитаар өгсөн 1 зөвлөмж хүргүүлснийг
хэрэгжүүлсэн байна.

3.11 Дараагийн аудитаар анхаарах асуудал

Мөнгөн гүйлгээний тайланд Төсвийн гүйцэтгэлийн тайлан, нэмэлт төсвийн гүйцэтгэлийн
тайлангаар салган тайлагнаж хэвших шаардлагатай байна.

4. Аудитын илрүүлэлт

Аудитаар нийт 78,254.3 мянган төгрөгийн алдаа зөрчил илэрснээс, 37,538.0
мянган төгрөгийн алдааг залруулж, и баримтыг бүрдүүлэхдээ илүү бүрдүүлсэн гэх
40,716.3 мянган төгрөгийн алдаа зөрчилд 1 зөвлөмж өгсөн.
4.1 Залруулсан алдаа.

Гэрээтийн цалин 10,384.2 мянган төгрөгийг үндсэн цалингаас олгосон, НДШ-ийг
бусдаар гүйцэтгүүлэх зардлаар 7,545.6 мянган төгрөгийг төлсөн, санхүүгийн үр дүнгийн
тайлан мөнгөн гүйлгээний тайланд илэрхийлэгдсэн дүн тооцоолсон цалин 827,7 мянган
төгрөгөөр зөрсөн, түлш халаалтын 9,207.0 мянган төгрөг, гэрэл цахилгааны 518,5 мянган
төгрөг, эмний үнэ 9,055.5 төгрөгийг тус тус тооцоо үүсгээгүй шууд зардалд бичсэн
зардлуудыг залруулсан.

4.2 Төлбөрийн акт тогтоогдоогүй.

4.3 Албан шаардлага өгөгдөөгүй

4.4 Зөвлөмж:

 Илрүүлэлт: Тайлант хугацаанд 144,768.4 мянган төгрөгийн худалдан авалт хийснийг
и баримтын цахим бүртгэлтэй тулгахад тухайн байгууллагын нэр дээр 40,716.3
мянган төгрөгийн гүйлгээ нь и баримт илүү бүртгүүлсэн байгаа нь нотлогдлоо.

 Зөвлөмж: И баримтыг бүрдүүлээгүй зөрчил нь Нягтлан бодох бүртгэлийн тухай
хуулийн 13 дугаар зүйлийн 13.7-д "Анхан шатны баримтын бүрдэлгүй ажил, гүйлгээг
бүртгэх, санхүүгийн тайланд тусгахыг хориглоно"; Татварын ерөнхий хуулийн 28
дугаар зүйлийн 28.2-д "Татвар төлөгч ногдуулалт хийхдээ энэ хуульд заасан нийтлэг
журмыг баримтлах бөгөөд холбогдох хуульд заасны дагуу орлого, зарлагын гүйлгээг
бүртгэх, баримтжуулах, цахим төлбөрийн баримт үйлдэх, хэвлэх, илгээх, татварын
бүртгэл, мэдээллийн нэгдсэн санд мэдээлэл дамжуулах зориулалт бүхий, нэгдсэн
системд холбогдсон, стандартын шаардлага хангасан кассын машин, төхөөрөмж,
компьютер, бусад дагалдах хэрэгслийг зориулалтын дагуу бүрэн ашиглаж,
борлуулалтын мэдээллийг 14 хоногт багтаан татварын бүртгэл, мэдээллийн нэгдсэн
санд илгээж, бүртгүүлнэ."; Нэмэгдсэн өртгийн албан татварын тухай хуулийн 14.3-т
"Албан татвар суутган төлөгч хоорондын бараа борлуулсан, ажил гүйцэтгэсэн,
үйлчилгээ үзүүлсэн тухай бүрд төлбөрийн баримт олгох бөгөөд уг баримтуудыг

дангаар, эсхүл хамтатган нэмэгдсэн өртгийн албан татварын падаан үйлдэнэ." гэж
заасныг хэрэгжүүлж ажиллах.

Аудитын явцад бидэнтэй хамтран ажилласан холбогдох ажилтнуудад талархал
илэрхийлье.

1. Аудитаар илэрсэн алдаа, зөрчлийн нэгтгэл

/сая төгрөгөөр/

